К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаын
асшӧр уджалысьяслысь инӧдъяс торъя дорйысь чинӧ
кандидатъясӧс видлалан комиссия йылысь
«Коми Республикаса олӧмӧ пӧртысь власьт системаын Коми Республикаса канму чинъясӧ индӧм да индӧм чинъясысь мездӧм йылысь Коми Республикаса Юралысьлысь помшуӧмъяс дасьтан пӧрадок йылысь» Коми Республикаса Юралысьлӧн 2015 во тӧвшӧр тӧлысь 29 лунся 8 №-а Индӧдысь положениеяс збыльмӧдӧм могысь шуа:
1. Котыртны Коми Республикаын асшӧр уджалысьяслысь инӧдъяс торъя дорйысь чинӧ кандидатъясӧс видлалан комиссия да вынсьӧдны сэтчӧ пырысьясӧс 1 №-а содтӧд серти.
2. Вынсьӧдны Коми Республикаын асшӧр уджалысьяслысь инӧдъяс торъя дорйысь чинӧ кандидатъясӧс видлалан комиссия йылысь положение 2 №-а содтӧд серти.
3. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь
                                                       В. Уйба
Сыктывкар
2021 вося урасьӧм тӧлысь 5 лун
16 №
ВЫНСЬӦДӦМА
Коми Республикаса Юралысьлӧн
2021 во урасьӧм тӧлысь 5 лунся 16 №-а Индӧдӧн 
(1 №-а содтӧд)
Коми Республикаын
асшӧр уджалысьяслысь инӧдъяс торъя дорйысь чинӧ
кандидатъясӧс видлалан комиссияӧ
ПЫРЫСЬЯС
	Бахтина И.С.
	-
	Коми Республикаса Веськӧдлан котырӧн Юрнуӧдысьӧс вежысь (комиссияӧн веськӧдлысь)

	Шеянов Р.В.
	-
	Коми Республикаса Юралысьлӧн Администрацияӧн Юрнуӧдысьӧс вежысь (комиссияӧн веськӧдлысьӧс вежысь)

	Карманова Е.Э.
	-
	Коми Республикаса Юралысьлӧн Администрацияын Канму гражданскӧй службаӧн веськӧдланінын кадръяскӧд удж серти юкӧнса начальник (комиссияса секретар)

	Ахмеева Э.А.
	-
	Коми Республикаса экономика сӧвмӧдан да промышленносьт министр

	Маегов А.П.
	-
	Коми Республикаса сьӧм овмӧс министрӧс вежысь

	Чечёткин С.Л.
	-
	Коми Республикаса ӧтйӧза палатаӧн веськӧдлысь (сёрнитчӧмӧн)

	Колмаков Ю.А.
	-
	«Коми Республикаса вузасян-промышленнӧй палата» союзса президент (сёрнитчӧмӧн)

	Рудой В.П.
	-
	Коми Республикаса промышленникъяслӧн да асшӧр уджалысьяслӧн союз удж сетысьяслӧн дінму ӧтувса вице-президент - олӧмӧ пӧртысь директор (сёрнитчӧмӧн) 

	Киселев И.В.
	-
	«ОПОРА РОССИИ» ичӧт да шӧр предпринимательство серти ставроссияса ӧтйӧза организациялӧн Коми республиканскӧй юкӧн» ӧтйӧза организацияӧн веськӧдлысь (сёрнитчӧмӧн).


ВЫНСЬӦДӦМА
Коми Республикаса Юралысьлӧн
2021 во урасьӧм тӧлысь 5 лунся 16 №-а Индӧдӧн 
(2 №-а содтӧд)
Коми Республикаын
асшӧр уджалысьяслысь инӧдъяс торъя дорйысь чинӧ
кандидатъясӧс видлалан комиссия йылысь
ПОЛОЖЕНИЕ
1. Коми Республикаын асшӧр уджалысьяслысь инӧдъяс торъя дорйысь чинӧ кандидатъясӧс видлалан комиссия (водзӧ – комиссия) лоӧ сӧвещательнӧй органӧн, кутшӧмӧс котыртӧма «Коми Республикаын асшӧр уджалысьяслысь инӧдъяс торъя дорйысь йылысь» Коми Республикаса Оланпаслысь, «Коми Республикаса олӧмӧ пӧртысь власьт системаын Коми Республикаса канму чинъясӧ индӧм да индӧм чинъясысь мездӧм йылысь Коми Республикаса Юралысьлысь помшуӧмъяс дасьтан пӧрадок йылысь» Коми Республикаса Юралысьлӧн 2015 во тӧвшӧр тӧлысь 29 лунся 8 №-а Индӧдлысь положениеяс збыльмӧдӧм могысь, Коми Республикаын асшӧр уджалысьяслысь инӧдъяс торъя дорйысь чинӧ индігӧн асшӧр уджалысьяслӧн ӧткотырлысь видзӧдлассӧ арталӧм серти (водзӧ – Торъя дорйысь).
2. Аслас уджын комиссия кутчысьӧ Россия Федерацияса Оланподулӧ, федеральнӧй оланпасъясӧ да Россия Федерацияса мукӧд нормативнӧй инӧда актӧ, Коми Республикаса Оланподулӧ, «Коми Республикаын асшӧр уджалысьяслысь инӧдъяс торъя дорйысь йылысь» Коми Республикаса Оланпасӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Комиссиясӧ котыртӧ да бырӧдӧ Коми Республикаса Юралысь.
4. Комиссиялӧн шӧр могӧн лоӧ Торъя дорйысь чинӧ индігӧн кандидатураӧс (кандидатураясӧс) видлалӧм.
5. Комиссиясӧ котыртӧны Коми Республикаса канму власьт органъясӧс, Коми Республикаса асшӧр уджалысьяслысь котырӧс да Коми Республикаса ӧтйӧза организацияясӧс петкӧдлысьясысь.
6. Комиссияӧ пырӧны комиссияӧн веськӧдлысь, комиссияӧн веськӧдлысьӧс вежысь, комиссияса секретар да комиссияӧ пырысьяс.
7. Комиссия збыльмӧдӧ ассьыс уджсӧ сылӧн Уджаланарт серти, кутшӧмӧс вынсьӧдӧ комиссияӧн веськӧдлысь комиссиялӧн медводдза чукӧртчылӧм вылын.
Комиссиялӧн медшӧр уджаланногӧн лоӧны комиссиялӧн очнӧя чукӧртчылӧмъяс.
Комиссиялӧн чукӧртчылӧмъясӧ пырӧдчӧны комиссияӧ пырысьяс, а сідзжӧ комиссияӧн веськӧдлысьлӧн помшуӧм серти йӧз, кодъясӧс корӧма сылӧн чукӧртчылӧмъяс вылӧ.
8. Комиссиялӧн чукӧртчылӧмыс лоӧ тыр вынаӧн сэк, кор сэні эмӧсь сэтчӧ пырысьяс лыдысь джынсьыс унджыкыс.
Комиссиялысь чукӧртчылӧмсӧ нуӧдӧ комиссияӧн веськӧдлысь, а сэк, кор сійӧ абу, сылӧн тшӧктӧм серти – комиссияӧн веськӧдлысьӧс вежысь.
9. Комиссиялысь помшуӧмсӧ оформитӧны сёрнигижӧдӧн, кутшӧмӧс кырымалӧ комиссиялӧн чукӧртчылӧм вылын веськӧдлысь, да ыстӧны Коми Республикаса Юралысьлӧн Администрацияӧ.
10. Комиссияса секретар оформитӧ комиссиялӧн чукӧртчылӧмлысь сёрнигижӧдсӧ чукӧртчылӧм нуӧдан лунсянь куим уджалан лунысь оз сёрджык.
11. Комиссиялысь уджсӧ котыртӧ да техническӧя могмӧдӧ Коми Республикаса Юралысьлӧн Администрация.
